
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  _____________  2020  թվական  N  ____  Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով  «Հայաստանի Հանրապետության բյուջետային համակարգի մասին»  Հայաստանի Հանրապետության օրենքի 23-րդ հոդվածի 3-րդ մասը` Հայաստանի Հանրապետության կառավարությունը որոշում է.

       1. Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին N 1919-Ն որոշման NN 3, 4, 5, 9 և 9.1 հավելվածներում կատարել փոփոխություններ և լրացումներ՝ համաձայն NN 1, 2, 3 և 4 հավելվածների:

     2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:












ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը
	 
  	Իրավական ակտի ընդունման նպատակն է «Ճանապարհային դեպարտամենտ» ՊՈԱԿ-ում ապահովել նորմալ աշխատանքի պայմաններ:

	Կարգավորման հարաբերությունների ներկա վիճակը և առկա խնդիրները

ՀՀ կառավարության 26.12.2019 թ. N 1969-Ա որոշմամբ (հիմնական իրավական ակտ՝ ՀՀ կառավարության 15.12.2016թ. թիվ 1304-Ա որոշում) ՀՀ կառավարության 29.03.2019թ. թիվ 305-Ա որոշման հիման վրա լուծարման գործընթացում գտնվող «Հայաստանի ավտոմոբիլային ճանապարհների տնօրինություն» ՊՈԱԿ-ի գործառույթները վերապահվել են «Ճանապարհային դեպարտամենտ» ՊՈԱԿ-ին:
Նշվածով պայմանավորված ավելացել է ՊՈԱԿ-ի աշխատակազմի հաստիքների թիվը և գույքը: Մինչդեռ, ներկայում, անհրաժեշտ տարածքի բացակայությամբ պայմանավորված  ՊՈԱԿ-ի աշխատակազմի մի մասը և գույքը գտնվում են Նալբանդյան 28 հասցեում գտնվող շենքի 3-րդ հարկում, իսկ մյուս մասը վարձակալական հիմունքներով տարածք է զբաղեցնում Տիգրան Մեծի 4 հասցեում գտնվող շենքի 7-րդ հարկում: Ստեղծված իրավիճակը բացասաբար է ազդում ՊՈԱԿ-ի գործունեության արդյունավետության վրա:
Արդյունքում ՊՈԱԿ-ի գործունեության բնականոն ընթացքն ապահովելու, աշխատակազմը միավորելու և վարձավճարի գծով տնտեսումներ կատարելու նպատակով ՊՈԱԿ-ի գրասենյակը նախատեսվում է տեղափոխել Կառավարական շենք թիվ 3 հասցեում գտնվող տարածք: Սակայն տվյալ տարածքը գտվում է անբարեկարգ վիճակում, բացակայում են անհրաժեշտ աշխատանքային պայմաններ՝ օդորակիչներ, լուսավորության պատշաճ համակարգ, ծրագրային ապահովություն և այլ գույք, որոնք թույլ կտան ապահովել անձնակազմի նորմալ աշխատանքը:
Արդյունքում ՊՈԱԿ-ի աշխատողների նորմալ պայմաններն ապահովելու նպատակով նախագծով առաջարկվում է ձեռք բերել օդորակիչներ թվով 20 հատ, հակավիրուսային ծրագիր թվով 1 հատ, ծրագրային ապահովագրություն թվով 1 հատ, ինչպես նաև գրասենյակային գույք, գորգ մոտ 80 մետր երկարությամբ:
Նշված ձեռքբերումները նախատեսվում է իրականացնել  1049 Ծրագրի Ասիական զարգացման բանկի աջակցությամբ իրականացվող Հյուսիս-հարավ միջանցքի  զարգացման վարկային ծրագիր, Տրանշ 3-ի 21011 միջոցառման 5129 հոդվածից նոր հոդվածային վերաբաշխումներ իրականացնելու հաշվին:  


Նախագծի ընդունման ակնկալվող արդյունքը

Նախագծի ընդունման արդյունքում «Ճանապարհային դեպարտամենտ» ՊՈԱԿ-ում կապահովվի աշխատանքի նորմալ պայմաններ՝ բարձրացնելով աշխատանքի արդյունավետությունը:


ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին»  որոշման նախագիծը

	Որոշման նախագիծը մշակվել է «Նորմատիվ իրավական ակտերի մասին» , «Գնումների մասին» Հայաստանի Հանրապետության oրենքների պահանջներին համապատասխան


ՑԱՆԿ
ՀՀ կառավարության «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին»  որոշման նախագծի հեղինակների (մշակողների)

Որոշման նախագիծը մշակվել է ՀՀ տարածքային կառավարման և ենթակառուցվածքների  նախարարության կողմից:
















ՏԵՂԵԿԱՆՔ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

Որոշման ընդունումը ՀՀ 2020 թվականի պետական բյուջեի ծախսերի ավելացում կամ նվազեցում չի նախատեսում:
							
	


ՏԵՂԵԿԱՆՔ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ»  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


Որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
			

